
Annotatsiya: Ta’lim jarayonidagi tub islohatlar zamirida ishlab chiqilgan 

farmon va qarorlar asosida umumta’lim maktablarida tashlkil etilayotgan va ta’lim 

jarayonida tadbiq qilinayotgan bir qator ilmiy izlanish va yangiliklar qatorida 

darslarni virtual stendlar orqali tashkil etish, o‘quvchilar ko‘z o‘ngida ko‘rishni iloji 

bo‘lmagan jarayonlarni kompyuter dasturlari orqali ishlab chiqilgan ma’lumotlar 

bazasi bilan boyitish kabi faoliyatlarni yo‘lga qo‘yish umumta’lim maktablarida balki 

har qanday ta’lim dargohida o‘z asosini topadi. 

Tayanch so‘zlar:  virtual stand, texnologiya, pedagogik texnologiya, 

innovatsiya, kompyuter dasturlari, ta’lim texnologiyasi, ta’lim jarayoni, umumta’lim 

maktablari, bilim, ko‘nikma, malaka, metal, qotishma. 

 

Bugungi kunda taʼlim sohasidagi tub islohatlar zamirida mamlakatimizda yuz 

berayotgan o‘zgarishlar va qabul qilinayotgan qaror va farmonlar ijrosini ta’minlash 

bilan birgalikda ta’lim jarayonining yuksalishiga olib kelmoqda. Jumladan, 

O‘zbekiston respublikasi prezidentining mazkur sohani rivojlantirish va ta’lim 

jarayoniga bo‘lgan etiborning kuchayishi, umumta’lim maktablaridagi ta’limning yani 

ta’lim jarayonini tubdan isloh qilish, maktablarda texnologiya fanining rivojlanishi 

bilan birgalikda 7-sinf o‘quvchilarining “Metall va qotishmalarga ishlov berish 

texnologiyasi” bo‘limini virtual standlar  asosida o‘qitish metodikasini joriy etish va 

amaliyotda qo‘llash bugungi ta’lim jarayonining muhim ustuvor yo‘nalishlaridan biri 

sifatida aks etmoqda.  Shu jumladan: O‘zbekiston Respublikasi Prezidenti Shavkat 

Mirziyoyevning 2022 yil 11-maydagi PF-134-sonli “2022 — 2026-yillarda maktab 

ta’limini rivojlantirish bo‘yicha milliy dasturni tasdiqlash” to‘g‘risida farmoni asosida 

umumta’lim maktablarida bir qator yangiliklar va ta’lim tizimida yangi ta’lim 

texnologiyalarni qo‘llash, dars jarayonida kampyuter dasturlar asosida virtual 

stendlardan foydalanib o‘qitish metodikasini joriy etish ananaviy ta’lim jarayoniga 

nisbatan katta samara berishi, o‘quvchilar ongida metal va qotishmalarga ishlov berish 

bo‘limi negizida ega bo‘ladigan bilim, ko‘nikma va malakalarni yanada mukammalroq 

darajada qabul qila olish koefitsiyenti yuqori darajada shakllanishiga olib keladi.  

Kompyuter dasturlari asosida ishlab chiqilgan ma’lumotlar bazasi ahamiyatini 

adabiyotlar tahlilida ko‘rib chiqamiz:  

Virtual stendlar asosida o‘qitiladigan  sinflarni yaratishda – o‘quvchilarning 

oʻrganishini baholashi, fikrmulohazalarini toʻplashi va ularning soʻrovlariga javob 

berishi mumkin boʻlgan virtual sinflarni targʻib qilinishi; 

 Bilim va tushunish ko‘nikmalarini shakllantirish- o‘quvchilarning individual va 

jamoa bo‘lib rivojlanishini ta’minlash uchun bilim, tushuncha va ko‘nikmalarni 

shakllantirishga intilishi; 

Doskaga bo‘lgan talabni kamaytirish- qora taxtalar PowerPoint taqdimotlari, 

SMART doskalar, onlayn kurslar va videolar bilan almashtirilishi;  

Ko‘rgazmalari vositalarni qiziqarli qilish-raqamli ta’lim tufayli sinfda o‘qitish 

yanada qiziqarli va ishtirokchili bo‘lishi, ular nafaqat o‘qituvchining aytganlarini 

tinglaydilar, balki uni ekranda ham ko‘rishlari, yoshlar uchun vizual o‘rganishni 

osonlashtirish;  

Raqamli sinflardagi amaliy mashg‘ulotlardagi o‘quv materiallari o‘quvchilarga 

interaktiv onlayn taqdimotlar orqali tafsilotlarga ko‘proq e’tibor berishga imkon 

berilishi; 

Kompyuter dasturlari va vositalaridan foydalanadigan dars jarayonlarida 

o‘quvchilar doimgi an’anaviy darslarga nisbatan ko‘proq ishtirok etadilar va ko‘proq 

o‘rganishni xohlashadi. O‘quvchilar bu davrda o‘zlarining nima va qanday bilim 

o‘rganayotganlarini bilmasliklari ham mumkin, chunki ular tengdoshlarni o‘qitish, 

jamoada ishlash, sahnalashtirish, rol o‘ynash va hikoya qilish kabi qiziqarli 

yondashuvlar orqali o‘rganmoqdalar. Bu jarayonlarning amaliy ahamiyatlarini 

kuzatish va tahlil qilish jarayonlari tadbig‘ini kuzatish asosida ilmiy asoslarni 

quyidagicha asoslash mumkin. 

Metallarni kimyoviytermik ishlash jarayoniga nazar soladigan bo‘lsak, 

metallarni kimyoviy faol gaz, qattiq yoki suyuq muhitda yuqori temperaturada 

qizdirish va shu temperaturada bir oz sovitish mumkin. Bunda metall buyumlarning 

sirtidagi qatlamlarining kimyoviy  tarkibi, mexanikasi, strukturasi va xususiyati 

oʻzgaradi. Bunga azotlash, xromlash, metallash va boshqalar kiradi. Fan va texnikaning 

taraqqiyoti bugungi kunda bunday materiallarga ishlov berish ning usullarini ham 

o‘zgartirib yubormoqda. Bu usullar metall va metall qotishmalariga ishlov berishning 

an’anaviy usullaridan farq qiladi. Zamonaviy usullarga elektrokimyoviy, lazerli, 

plazmali, gidroabraziv ishlov berish kabilar kiradi. Metallarga elektrokimyoviy  yo‘l 

bilan ishlov berish usullariga quyidagilar kiradi; gal vanoplastika, galvanostegiya, 

elektrolitik yo‘l bilan sayqallash va hokazo. Ishlov berish aniqligining yuqoriligi, turli 

metall va metall qotishmalariga ishlov berish mumkinligi, zagotovkaning termik va 

mexanik bosim ostida qolmasligi ushbu texnologiyaning afzalligi hisoblanadi. 

Elektroliz yordamida metall buyumlarni boshqa metallning yupqa qatlami bilan 

qoplash galvanostegiya deb ataladi. 

 

 
 

 

1-rasm. Virtual stend asosida metallar yuzasini boshqa metallning yupqa 

qatlami bilan qoplash jarayonidan lavha. 

  

Masalan, buyumlarni nikellash, kumushlash, xromlash, ularga oltin suvi yuritish 

kabi jarayonlar virtual stendlar orqali galvanostegiya yo‘li bilan amalga oshirilsa 

o‘quvchilarning qabul qilish, idrok qilish va dasturiy ma’lumotlar bazasining 

shallanishiga olib keladi. Shundan ekan bu jarayonni virtual stendda jarayonlar 

ketmaketligi quyidagicha asoslanadi: buning uchun buyum elektrolitga katod sifatida 

joylashtiriladi. Buyumni qoplaydigan metall tuzining suvdagi eritmasi esa elektrolit 

vazifasini bajaradi. Elektrolitdan tok o‘tkazilganda, qoplanishi kerak bo‘lgan metall 

buyum sirtiga yupqa qatlam hosil qilib yopishadi. Jarayonlar ketma ketligi kompyuter 

dasturi orqali ketma ketlikda bajariladi va o‘quvchiga axborotlar tasvirli ko‘rinishda 

yetkaziladi. 

https://t.me/Erus_uz


Educational Research in Universal Sciences                                                                                                                                   

ISSN: 2181-3515                                                                                     VOLUME 3 | ISSUE 5 | 2024 
 

  
 

https://t.me/Erus_uz                         Multidisciplinary Scientific Journal                         April, 2024 78 

 

Metallarga mexanik ishlov berish – bu jarayon metallardan qirindi olish yoʻli 

bilan detallarga turli shakl va oʻlcham berish demakdir. Metall kesish asboblari va 

metall kesish stanoklarida bajarish jarayonini kuzatishimiz mumkun.  

Metallarni bosim bilan ishlash - metall zagotovka va buyumlarni qirindi olmay 

tayyorlash. Metallarning plastikligidan foydalanishga asoslangan. Asosiy turlari:  

prokatlash - metallni aylanuvchi silindr (joʻva) lar orasidan oʻtkazish,  

choʻzish - metall zagotovkani oʻz oʻlchamidan kichik oʻlchamli teshikdan tortib 

oʻtkazish,  

presslash – jarayoni bu bevosita metallni berk silindr teshigidan siqib chiqarish 

tushunchasiga mos jarayonlardan biridir,  

bolgʻalash - metallarni bolgʻa yoki press bilan koʻp marta va dambadam urib, 

zarur shakl va oʻlchamga keltirish,  

list shtamplash -list, lenta yoki polosa metallni qalinligiga uncha xalal 

yetkazmay deformatsiyalash, bunda metall puanson va matritsaning ish qismiga mos 

shaklni oladi.  

Xulosa 

Ta’lim tizimida kompyuter dasturlari asosida ta’lim jarayonini tashkil etish va 

samarali foydalanishning metodlarini o‘rganish, umumta’lim maktablarida o‘qitish va 

o‘rganishni ta’minlovchi texnologiyalar asosida ishlab chiqilgan virtual stendlar 

negizida o‘quvchilarga ta’lim jarayonlarini tashkil etish yuqori samara beradi. 

